
Монгол Улсын Их Хурлын 2021 оны намрын ээлжит чуулганы
Ёс зүй, сахилга хариуцлагын байнгын хорооны 

12 дугаар сарын 22-ны өдөр /Лхагва гараг/-ийн 
хуралдааны товч тэмдэглэл

Ёс зүй, сахилга хариуцлагын байнгын хорооны дарга Б.Бат-Эрдэнэ ирц, хэлэлцэх асуудлын дарааллыг танилцуулж, хуралдааныг даргалав.
Хуралдаанд ирвэл зохих 10 гишүүнээс 6 гишүүн хүрэлцэн ирж, 60.0 хувийн ирцтэйгээр хуралдаан 14 цаг 27 минутад Төрийн ордны “Их засаг” танхимд эхлэв.

Чөлөөтэй: Ш.Адьшаа, Б.Баярсайхан, Б.Энхбаяр.
Нэг.“Монгол Улсын Их Хурлын гишүүний ёс зүйн дүрмийг шинэчлэн батлах тухай” Улсын Их Хурлын тогтоолын төсөл /Улсын Их Хурлын гишүүн Б.Бат-Эрдэнэ нарын 4 гишүүн 2021.03.24-ний өдөр өргөн мэдүүлсэн, анхны хэлэлцүүлэг/
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Д.Нарантуяа, мөн газрын Байнгын хорооны асуудал хариуцсан хэлтсийн Ёс зүй, сахилга хариуцлагын байнгын хороо хариуцсан ахлах зөвлөх Х.Энэбиш, референт Ц.Энх-Амгалан нар байлцав.

Тогтоолын төслийг анхны хэлэлцүүлэгт бэлтгэсэн талаар ажлын хэсгийн санал, дүгнэлтийг Улсын Их Хурлын гишүүн Д.Тогтохсүрэн танилцуулав.

Төслийн зүйлүүдтэй холбогдуулан Улсын Их Хурлын гишүүн Х.Баделханы тавьсан асуултад Улсын Их Хурлын гишүүн Д.Тогтохсүрэн хариулж, тайлбар хийв.
Ажлын хэсгийн гаргасан зарчмын зөрүүтэй саналын томьёоллоор санал хураалт явуулав.
Б.Бат-Эрдэнэ: 1.Улсын Их Хурлын гишүүн Д.Тогтохсүрэн, С.Одонтуяа, М.Оюунчимэг, Ш.Раднаасэд, Ж.Сүхбаатар /цаашид “Ажлын хэсэг” гэх/ нарын гаргасан, Төслийн 1 дүгээр зүйлийн 1.1 дэх хэсгийн “Төрийн сүлдэндээ тангараг өргөсөн. Гишүүний” гэснийг, 1.3 дахь хэсгийг тус тус хасаж, 1.2 дахь хэсгийн “Монгол Улсын Их Хурлын тухай,” гэсний өмнө “Монгол Улсын Үндсэн хууль,” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:
  3


Татгалзсан: 

  4


Бүгд:


  7
42.9 хувийн саналаар дэмжигдсэнгүй.
Улсын Их Хурлын гишүүн Б.Бейсен дээрх санал хураалтыг хүчингүй болгож, дахин санал хураалт явуулах горимын санал гаргаж, санал хураалтыг дахин явуулав. 

Б.Бат-Эрдэнэ: 1.Улсын Их Хурлын гишүүн Д.Тогтохсүрэн, С.Одонтуяа, М.Оюунчимэг, Ш.Раднаасэд, Ж.Сүхбаатар /цаашид “Ажлын хэсэг” гэх/ нарын гаргасан, Төслийн 1 дүгээр зүйлийн 1.1 дэх хэсгийн “Төрийн сүлдэндээ тангараг өргөсөн. Гишүүний” гэснийг, 1.3 дахь хэсгийг тус тус хасаж, 1.2 дахь хэсгийн “Монгол Улсын Их Хурлын тухай,” гэсний өмнө “Монгол Улсын Үндсэн хууль,” гэж нэмэх гэсэн саналыг дэмжье гэсэн санал хураалтыг дахин явуулъя. 

Зөвшөөрсөн:
  4

Татгалзсан: 

  3

Бүгд:


  7

57.1 хувийн саналаар дэмжигдлээ.

2.Ажлын хэсгийн гаргасан, Төслийн 2 дугаар зүйлийн 2.1.5 дахь заалтын “шудрага” гэснийг “биеэ авч явах, шударга” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
  4


Татгалзсан: 

  3


Бүгд:


  7

57.1 хувийн саналаар дэмжигдлээ.

3.Ажлын хэсгийн гаргасан, Төслийн 3 дугаар зүйлийн 3.3 дахь хэсгийн “нэгдсэн,” гэсний өмнө “чуулганы” гэж тус тус нэмж, мөн хэсгийн “дотоод, гадаадад томилолтоор” гэснийг “албан томилолтоор” гэж өөрчилж, 3.9 дэх хэсгийн “бодлого” гэснийг, 3.11 дэх хэсгийн “удирдах” гэснийг, 3.16 дахь хэсгийн “байгууллагын” гэснийг, мөн хэсгийн “удирдамж” гэснийг тус тус хасах гэсэн саналыг дэмжье гэсэн санал хураалт явуулъя. 

Зөвшөөрсөн:
  4


Татгалзсан: 

  3


Бүгд:


  7

57.1 хувийн саналаар дэмжигдлээ.

4.Ажлын хэсгийн гаргасан, Төслийн 3 дугаар зүйлийн 3.4, 3.6, 3.8, 3.15, 3.17 дахь хэсгийг доор дурдсанаар өөрчлөн найруулах:

“3.4.Гишүүн нь өвчтэй буюу өвчтэй хүн асарсан бол эмнэлгийн магадалгаа, гадаад, дотоод албан томилолтоор явсан бол томилолтын хуудсыг гишүүний ажлын алба Улсын Их Хурлын Тамгын газарт хүргүүлнэ.

3.6.Чуулганы нэгдсэн, Байнгын, дэд, түр хорооны хуралдааны дэг зөрчиж хуралдааны хэвийн үйл ажиллагааг алдагдуулах, хуралдаанд үг хэлэх, байр сууриа илэрхийлэхдээ ёс бус үг хэллэг хэрэглэх, бусдын нэр төр, алдар хүндийг нь гутаах, доромжлохыг хориглоно.

3.8.Олон улсын хөл хориот өвчин гарсан онцгой нөхцөл болон хууль тогтоомжид заасан хөл хорио, бэлэн байдлын зэрэгт шилжүүлсэн тохиолдолд Монгол Улсын Их Хурлын чуулганы хуралдааны дэгийн тухай хуульд заасан хялбаршуулсан болон цахим хуралдааны дэгийг мөрдөнө.

3.15.Байнгын, дэд, түр хорооны эрхлэх асуудлын хүрээнд хууль, Улсын Их Хурлын бусад шийдвэрийн хэрэгжилтийг шалгаж санал, дүгнэлт гаргах, шийдвэрийн төсөл боловсруулах үүрэг бүхий ажлын хэсэгт орж ажилласны дараа холбогдох төрийн болон төрийн өмчийн оролцоотой аж ахуйн нэгжид хяналт шалгалт явуулах эрх бүхий байгууллагад нөлөөлөхийг хориглоно.

3.17.Төрийн ёслол, хүндэтгэлийн болон Төрийн ордны дэг журмыг чанд баримтлахаас гадна Улсын Их Хурлын чуулганы нэгдсэн, Байнгын, дэд, түр хорооны хуралдааны танхимд биеэ зөв авч явах, бусдыг ялгаварлан гадуурхах, зохисгүй үйлдэл гаргахыг хориглоно.” гэсэн саналыг дэмжье гэсэн санал хураалт явуулъя. 

Зөвшөөрсөн:
  4


Татгалзсан: 

  3


Бүгд:


  7

57.1 хувийн саналаар дэмжигдлээ.

5.Ажлын хэсгийн гаргасан, Төслийн 3 дугаар зүйлд доор дурдсан агуулгатай 3.15 дахь хэсэг нэмэх:

“3.15.Гишүүн бүрэн эрхийн хүрээнд хууль, Улсын Их Хурлын бусад шийдвэрийн төсөл санаачилж Улсын Их Хуралд өргөн мэдүүлсний дараа тухайн хууль тогтоомжийн төслийг Улсын Их Хурлын чуулганы хуралдааны хэлэлцүүлэгт бэлтгэх үүрэг бүхий ажлын хэсэгт орж ажиллахыг хориглоно.” гэсэн саналыг дэмжье гэсэн санал хураалт явуулъя. 

Зөвшөөрсөн:
  4


Татгалзсан: 

  3


Бүгд:


  7

57.1 хувийн саналаар дэмжигдлээ.

6.Ажлын хэсгийн гаргасан, Төслийн 4 дүгээр зүйлийн 4.1 дэх хэсгийн “албаны” гэснийг, 4.3 дахь хэсгийн “Монгол Улстай холбоотой” гэснийг, 4.11 дэх хэсгийг тус тус хасаж, 4.4 дэх хэсгийн “хувийн” гэснийг “нэгдмэл сонирхолтой этгээдийн” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
  4


Татгалзсан: 

  3


Бүгд:


  7

57.1 хувийн саналаар дэмжигдлээ.

7.Ажлын хэсгийн гаргасан, Төслийн 4 дүгээр зүйлийн 4.5, 4.6, 4.8, 4.10, 4.13 дахь хэсгийг доор дурдсанаар тус тус өөрчлөн найруулах:

“4.5.Гишүүн гэр бүлийн гишүүнээ төрийн байгууллагын ажил, албан тушаалд томилуулах, санал болгохыг хориглоно.

4.6.Гишүүн иргэн, хуулийн этгээдээс хандив, мөнгөн хөрөнгө, шан харамж гаргахыг зуучлах, санал болгохыг хориглоно.

4.8.Ажил үүргийн дагуу олж авсан мэдээ, мэдээллийг хувийн хэрэгцээнд ашиглахгүй байх, бусдад ашиглуулахыг хориглоно.

4.10.Бүрэн эрхээ хэрэгжүүлэхдээ өөрийн нэр хүнд, эрх мэдлийг ашиглан үнэт цаас, эд хөрөнгө олж авах, давуу эрх эдлэх, бусдад давуу байдал олгох үйл ажиллагаа явуулах, аливаа этгээдэд нөлөөлөхийг хориглоно.

4.13.Гишүүн хэлэлцэж байгаа асуудал нь ашиг сонирхлын зөрчил үүсэхээр бол энэ тухайгаа хуралдаан даргалагчид урьдчилан мэдэгдэж, санал хураалтад оролцохоос сайн дураараа татгалзана.” гэсэн саналыг дэмжье гэсэн санал хураалт явуулъя. 

Зөвшөөрсөн:
  4


Татгалзсан: 

  3


Бүгд:


  7

57.1 хувийн саналаар дэмжигдлээ.

8.Ажлын хэсгийн гаргасан, Төслийн 6 дугаар зүйлийн 6.1 дэх хэсгийн “Гишүүн нь хөрөнгө, орлогын мэдүүлгээ хугацаандаа болон бүрэн гүйцэд гаргасан эсэхэд” гэснийг хасаж, “Ёс зүй, сахилга хариуцлагын байнгын хороо” гэсний дараа “/цаашид “Байнгын хороо” гэх/ гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:
  4


Татгалзсан: 

  3


Бүгд:


  7

57.1 хувийн саналаар дэмжигдлээ.

9.Ажлын хэсгийн гаргасан, Төслийн 7 дугаар зүйлийн 7.1 дэх хэсгийн “байгууллага” гэсний өмнө “харьяа” гэж тус тус нэмж, 7.2, 7.4 дэх хэсгийг доор дурдсанаар өөрчлөн найруулах:

“7.2.Гишүүн албан томилолтоор гадаадад ажиллахдаа батлагдсан удирдамж, чиглэлийг чанд баримтална.

7.4.Гишүүн ард түмнийхээ элчийн хувьд гадаад, дотоодод хувийн журмаар зорчих, албан томилолтоор ажиллахдаа Улсын Их Хурал, эх орныхоо нэр хүндийг өндөрт өргөж, зохисгүй үйлдэл гаргахгүй байх.” гэсэн саналыг дэмжье гэсэн санал хураалт явуулъя. 

Зөвшөөрсөн:
  4


Татгалзсан: 

  3


Бүгд:


  7

57.1 хувийн саналаар дэмжигдлээ.

10.Ажлын хэсгийн гаргасан, Төслийн 8 дугаар зүйлийн 8.2, 8.3 дахь хэсгийг доор дурдсанаар өөрчлөн найруулах:

“8.2.Бүрэн эрхээ хэрэгжүүлэхдээ хувийн ашиг сонирхлын үүднээс олон улсын байгууллага, дотоод, гадаадын иргэн, хуулийн этгээдээс бэлэг, шан харамж, хөнгөлөлттэй үйлчилгээ, хангамж эдлэх, зээл авах, эсхүл эдгээрийг хүсэх, шаардах замаар эдийн болон эдийн бус эрх олж авахыг хориглоно.

8.3.Гишүүн хянан шалгах чиг үүргийнхээ хүрээнд байгууллага, албан тушаалтнаас шан харамж авах, үнэ төлбөргүйгээр үйлчилгээ авахыг хориглоно.” гэсэн саналыг дэмжье гэсэн санал хураалт явуулъя. 

Зөвшөөрсөн:
  4


Татгалзсан: 

  3


Бүгд:


  7

57.1 хувийн саналаар дэмжигдлээ.

11.Ажлын хэсгийн гаргасан, Төслийн 9 дүгээр зүйлийн 9.1 дэх хэсгийн “байршуулсан,” гэсний дараа “гадаад улсад” гэж, 10.1.1 дэх заалтын “ирүүлсэн” гэсний өмнө “бичгээр” гэж тус тус нэмж, төслийн 10 дугаар зүйлийн 10.1 дэх хэсгийн “мэдээллийг” гэснийг “мэдээлэл, хүсэлтийг” гэж, 10.1.2 дахь заалтын “шууд хаяглан” гэснийг “бичгээр” гэж, 10.1.3 дахь заалтын “өөрийн биеэр” гэснийг “бичгээр” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
  4


Татгалзсан: 

  3


Бүгд:


  7

57.1 хувийн саналаар дэмжигдлээ.

12.Ажлын хэсгийн гаргасан, Төслийн 10 дугаар зүйлийн 10.3 дахь хэсгийг доор дурдсанаар өөрчлөн найруулах:

“10.3.Ёс зүй, сахилга хариуцлагын байнгын хороо дараах өргөдөл, гомдол, мэдээллийг хянан үзэхгүй:

           10.3.1.нэр, хаяг, гарын үсэггүй өргөдөл, гомдол, мэдээллийг Улсын Их Хурлын дарга, Байнгын хорооноос хянан үзэхгүйгээр буцаана;

           10.3.2.гишүүн тангараг өргөж, бүрэн эрх нь хэрэгжиж эхэлснээс өмнөх хугацаанд гарсан ёс зүйн зөрчлийн асуудлаар хандсан гомдол, мэдээлэл;

           10.3.3.гишүүний нэр хүндийг олон нийтийн мэдээллийн хэрэгслээр гутаан доромжилсон асуудлаар эрх нь зөрчигдсөн этгээдээс бусад этгээдийн ирүүлсэн гомдол, мэдээлэл;
          10.3.4.гишүүний ёс зүйн зөрчилтэй холбоотой тухайн асуудлаар өмнө нь хандаж, албан ёсны хариу авсан бол;

          10.3.5.гишүүн ёс зүйн зөрчил гаргасан гэж үзэж хэвлэлийн хурал хийж, ард түмнээсээ албан ёсоор уучлалт гуйсан бол;

          10.3.6.гишүүний ёс зүйн зөрчлийн тухай асуудал нь хууль, хяналтын байгууллагад шалгагдаж байгаа тохиолдолд.” гэсэн саналыг дэмжье гэсэн санал хураалт явуулъя. 

Зөвшөөрсөн:
  4


Татгалзсан: 

  3


Бүгд:


  7

57.1 хувийн саналаар дэмжигдлээ.

13.Ажлын хэсгийн гаргасан, Төслийн 10 дугаар зүйлийн 10.7.1 дэх заалтын “тогтоосон хугацаанд” гэснийг “бүрэн эрхийн хугацаанд” гэж өөрчилж, 10.7.2 дахь заалтын “даргалагчаас” гэсний дараа “тухайн жилд” гэж, 10.7.3 дахь заалтын “шалтгаангүйгээр” гэсний дараа “чуулганы” гэж, мөн заалтын “хурлыг” гэсний дараа “тухайн жилд” гэж тус тус нэмж, 10.7 дахь хэсэг, 10.7.3 дахь заалтыг тус тус доор дурдсанаар өөрчлөн найруулах:

“10.7.Дараах тохиолдолд Улсын Их Хурлын гишүүний ёс зүйн зөрчлийн асуудлыг Байнгын хорооны хуралд оруулах ба Байнгын хорооны хурлыг Улсын Их Хурлын чуулганы хуралдааны дэгийн тухай хуульд заасан журмын дагуу явуулна:

           10.7.3.хүндэтгэн үзэх шалтгаангүйгээр чуулганы нэгдсэн, Байнгын, дэд, түр хорооны хурлыг тухайн жилд 7 ба түүнээс дээш удаа тасалсан, хуралдааны /цахим/ ирцэд бүртгүүлсэн дүнгээр хоцорсон буюу тасалсан цаг нь ажлын 5 өдрийн цагаас дээш гарсан бол.” гэсэн саналыг дэмжье гэсэн санал хураалт явуулъя. 

Зөвшөөрсөн:
  4


Татгалзсан: 

  3


Бүгд:


  7

57.1 хувийн саналаар дэмжигдлээ.

14.Ажлын хэсгийн гаргасан, Төслийн 11 дүгээр зүйлийн 11.1.2 дахь заалтыг хасах гэсэн саналыг дэмжье гэсэн санал хураалт явуулъя. 

Зөвшөөрсөн:
  4


Татгалзсан: 

  3


Бүгд:


  7

57.1 хувийн саналаар дэмжигдлээ.

15.Ажлын гаргасан, Төсөлд шинээр зүйл, хэсэг, заалт нэмэгдсэн, хасагдсан, өөрчлөн найруулсантай холбогдуулан төслийн нэр томьёог жигдлэх, зүйл, заалтын уялдааг хангах, дугаар, бүтэц, ишлэл, найруулга хийх, холбогдох хуульд нийцүүлж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
  3


Татгалзсан: 

  4


Бүгд:


  7

42.9 хувийн саналаар дэмжигдсэнгүй.

Улсын Их Хурлын гишүүн Б.Бат-Эрдэнэ дээрх санал хураалтыг хүчингүй болгож, дахин санал хураалт явуулах горимын санал гаргав. 

          Б.Бат-Эрдэнэ: Улсын Их Хурлын гишүүн Б.Бат-Эрдэнийн гаргасан горимын саналыг дэмжье гэсэн санал хураалт явуулъя.


Зөвшөөрсөн:               4


Татгалзсан:                 3


Бүгд:


    7


57.1 хувийн саналаар горимын санал дэмжигдлээ. 

Б.Бат-Эрдэнэ: 15.Ажлын хэсгийн гаргасан, Төсөлд шинээр зүйл, хэсэг, заалт нэмэгдсэн, хасагдсан, өөрчлөн найруулсантай холбогдуулан төслийн нэр томьёог жигдлэх, зүйл, заалтын уялдааг хангах, дугаар, бүтэц, ишлэл, найруулга хийх, холбогдох хуульд нийцүүлж өөрчлөх гэсэн саналыг дэмжье гэсэн санал хураалтыг дахин явуулъя. 

Зөвшөөрсөн:
  4

Татгалзсан: 

  3

Бүгд:


  7

57.1 хувийн саналаар дэмжигдлээ.

Найруулгын санал:

Б.Бат-Эрдэнэ: 1.Ажлын хэсгийн гаргасан, Төслийн 2 дугаар зүйлийн 2.1 дэх хэсгийн “ард түмний” гэснийг “ард түмнийхээ” гэж, 2.1.2 дахь заалтын “хүндэтгэн дагана;” гэснийг “хүндэтгэнэ;” гэж, 2.2.7 дахь заалтын “Сонгуулийн” гэснийг “Улсын Их Хурлын сонгуулийн” гэж, 3 дугаар зүйлийн 3.1 дэх хэсгийн “элч болохынхоо хувьд” гэснийг “элчийн хувьд” гэж, мөн хэсгийн “дээдлэх байр суурь баримтлан” гэснийг “дээдлэн” гэж, 3.2 дахь хэсгийн “доромжлох, гүтгэхийг” гэснийг “гүтгэх, доромжлохыг” гэж, 3.9 дэх хэсгийн “тараахыг” гэснийг “хийхийг” гэж, 3.10 дахь хэсгийн “аль нэг” гэснийг “хэн нэг” гэж, 4 дүгээр зүйлийн 4.2 дахь хэсгийн “байгууллагын” гэснийг “өмчлөлийн” гэж, 4.3 дахь хэсгийн “нөлөөнд автаж” гэснийг “нөлөөнд орж” гэж, мөн хэсгийн “эх орны” гэснийг “улсын” гэж, 4.4 дэх хэсгийн “гэр бүлийнхээ” гэснийг “гэр бүлийн” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
  4


Татгалзсан: 

  3


Бүгд:


  7

57.1 хувийн саналаар дэмжигдлээ.

2.Ажлын гаргасан, Төслийн 3.16, 3.17, 4.1, 4.2, 4.3, 4.12 дахь хэсгийн “Гишүүн нь” гэснийг хасаж, “Гишүүн нь” гэсэн тохиолдол тус бүрийг “Гишүүн” гэж, мөн “Гишүүн нь гишүүний” гэсэн тохиолдол тус бүрийг “Гишүүний” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
  3


Татгалзсан: 

  4


Бүгд:


  7

42.9 хувийн саналаар дэмжигдсэнгүй.

Улсын Их Хурлын гишүүн Х.Баделхан дээрх санал хураалтыг хүчингүй болгож, дахин санал хураалт явуулах горимын санал гаргав. 

          Б.Бат-Эрдэнэ: Улсын Их Хурлын гишүүн Х.Баделханы гаргасан горимын саналыг дэмжье гэсэн санал хураалт явуулъя.


Зөвшөөрсөн:               4


Татгалзсан:                 3


Бүгд:


    7


57.1 хувийн саналаар горимын санал дэмжигдлээ. 

Б.Бат-Эрдэнэ: 2.Ажлын хэсгийн гаргасан, Төслийн 3.16, 3.17, 4.1, 4.2, 4.3, 4.12 дахь хэсгийн “Гишүүн нь” гэснийг хасаж, “Гишүүн нь” гэсэн тохиолдол тус бүрийг “Гишүүн” гэж, мөн “Гишүүн нь гишүүний” гэсэн тохиолдол тус бүрийг “Гишүүний” гэж тус тус өөрчлөх гэсэн саналыг дэмжье гэсэн санал хураалтыг дахин явуулъя. 

Зөвшөөрсөн:
  4


Татгалзсан: 

  3


Бүгд:


  7

57.1 хувийн саналаар дэмжигдлээ.
3.Ажлын хэсгийн гаргасан, Төслийн 10 дугаар зүйлийн 10.1, 10.2, 10.4, 10.6, 10.9, 11.1, 11.2, 11.9 дэх хэсэг, 10.1.2, 10.1.3 дахь заалтын “Ёс зүй, сахилга хариуцлагын байнгын хороо” гэснийг “Байнгын хороо” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
  4


Татгалзсан: 

  3


Бүгд:


  7

57.1 хувийн саналаар дэмжигдлээ.

           Байнгын хорооноос гарах санал, дүгнэлтийг Улсын Их Хурлын гишүүн Х.Баделхан Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 15 цаг 08 минутад хэлэлцэж дуусав.

Хоёр.Байнгын хорооны тогтоолын төсөл /12 дугаар сард хэлэлцэх асуудлын цаглавар батлах тухай/

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Ёс зүй, сахилга хариуцлагын байнгын хороо хариуцсан ахлах зөвлөх Х.Энэбиш, референт Ц.Энх-Амгалан нар байлцав.

Байнгын хорооны дарга Б.Бат-Эрдэнэ “Намрын ээлжит чуулганы 12 дугаар сард хэлэлцэх асуудлын цаглавар батлах тухай” Байнгын хорооны тогтоолын төслийг уншиж танилцуулав. 

Тогтоолын төсөлтэй холбогдуулан Улсын Их Хурлын гишүүдээс асуулт, санал гараагүй болно.


Б.Бат-Эрдэнэ: “Намрын ээлжит чуулганы 12 дугаар сард хэлэлцэх асуудлын цаглавар батлах тухай” Байнгын хорооны тогтоолын төслийг батлах санал хураалт  явуулъя.


Зөвшөөрсөн:
  4

Татгалзсан: 
             3


Бүгд:


  7

57.1 хувийн саналаар тогтоол батлагдлаа.


Уг асуудлыг 15 цаг 10 минутад хэлэлцэж дуусав.


Байнгын хорооны хуралдаанаар 2 асуудал хэлэлцэв.
Хуралдаан 43 минут үргэлжилж, 10 гишүүнээс 7 гишүүн хүрэлцэн ирж, 70.0 хувийн ирцтэйгээр 15 цаг 10 минутад өндөрлөв.

Тэмдэглэлтэй танилцсан:

ЁС ЗҮЙ, САХИЛГА ХАРИУЦЛАГЫН 
БАЙНГЫН ХОРООНЫ ДАРГА                                           Б.БАТ-ЭРДЭНЭ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ


                   Д.УЯНГА
МОНГОЛ УЛСЫН ИХ ХУРЛЫН 2021 ОНЫ НАМРЫН ЭЭЛЖИТ ЧУУЛГАНЫ
ЁС ЗҮЙ, САХИЛГА ХАРИУЦЛАГЫН БАЙНГЫН ХОРООНЫ 

12 ДУГААР САРЫН 22-НЫ ӨДӨР /ЛХАГВА ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Б.Бат-Эрдэнэ: Байнгын хорооны гишүүдийн энэ өдрийн амгаланг айлтгая. Дэлхийн эрүүл мэндийн байгууллага, Засгийн газар, Улсын онцгой комисс, мэргэжлийн байгууллагуудаас Ковид-19 цар тахлын онцгой нөхцөл байдалтай холбогдуулан гаргасан зөвлөмж шийдвэрийг баримтлан Байнгын хорооны гишүүд танхимаас хуралдаанд оролцож байна. 
Байнгын хорооны гишүүдийн олонх хүрэлцэн ирсэн тул Ёс зүй, сахилга хариуцлагын байнгын хорооны 2021 оны 12 дугаар сарын 22-ны өдрийн хуралдаан нээснийг мэдэгдье. Хуралдаанд ирсэн гишүүдийг, ирсэн гишүүдийг танилцуулъя. Б.Бат-Эрдэнэ 18 дугаар тойрог ирсэн. Ш.Адьшаа 16 дугаар тойрог орон нутагт Ховдод томилолтой явж байгаа юм байна. Хавдисламын Баделхан гишүүн 2 дугаар тойрог ирсэн. Баттөмөр гишүүн 19 дүгээр тойрог ирсэн. Б.Баярсайхан гишүүн 9 дүгээр тойрог гадаадад томилолттой. Б.Бейсен гишүүн 2 дугаар тойрог хүрэлцэн ирсэн. С.Бямбацогт гишүүн 16 дугаар тойрог хүрэлцэн ирсэн. Ж.Мөнхбат гишүүн ирсэн. Л.Энх-Амгалан гишүүн 17 дугаар тойрог хүрэлцэн ирсэн. Засгийн газрын хуралтай, дуудахад ирнэ. Б.Энхбаяр гишүүн 22 дугаар тойрог гадаадад томилолттой байгаа.
Хуралдаанд хүндэтгэн үзэх шалтгаанаар хүрэлцэн ирсэн, ирээгүй гишүүдийг танилцууллаа. Хуралдааныг тасалсан гишүүн байхгүй байгаа. Ёс зүй, сахилга хариуцлагын байнгын хорооны хуралдааны ирцийг танилцуулж дууслаа. 
Байнгын хорооны хуралдаанаар хэлэлцэх асуудлыг танилцуулъя. Хэлэлцэх асуудал Монгол Улсын Их Хурлын гишүүний ёс зүйн дүрмийг батлах тухай Улсын Их Хурлын тогтоолын төслийн анхны хэлэлцүүлгийг хийж, Улсын Их Хурлын даргын 2020 оны 45 дугаар захирамжаар байгуулагдсан ажлын хэсгийн өргөн мэдүүлснээр энэ хуулийн төслийг хэлэлцэнэ. 
2-т Байнгын хорооны тогтоолын төсөл. 12 дугаар сард Ёс зүй, сахилга хариуцлагын байнгын хороогоор хэлэлцэх асуудлын цаглавар батлах тухай тогтоолын төслийг хэлэлцэнэ. Хэлэлцэх асуудлаар саналтай гишүүд байна уу? Алга байна. Саналтай гишүүн байхгүй тул хэлэлцэх асуудалдаа оръё. 
Нэг.Хэлэлцэх асуудлын нэгдүгээрт “Монгол Улсын Их Хурлын гишүүний ёс зүйн дүрмийг шинэчлэн батлах тухай” Улсын Их Хурлын тогтоолын төслийн анхны хэлэлцүүлгийг хийнэ. 
Ажлын хэсгийн бүрэлдэхүүнийг танилцуулна. Улсын Их Хурлын даргын 2021 оны 5 дугаар сарын 04-ний өдрийн 32 дугаар захирамжаар Монгол Улсын Их Хурлын гишүүний ёс зүйн дүрмийн төслийг хэлэлцүүлэгт бэлтгэх үүрэг бүхий ажлын хэсгийг Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Дуламдоржийн Тогтохсүрэн ахалж, гишүүдэд Улсын Их Хурлын дэд дарга, Ардчилсан намын бүлгийн гишүүн Салдангийн Одонтуяа, Улсын Их Хурлын гишүүн Нийгмийн бодлогын байнгын хорооны дарга Мөнхөөгийн Оюунчимэг, Улсын Их Хурлын гишүүн Шатарбалын Раднаасэд, Улсын Их Хурлын гишүүн Жамъянхорлоогийн Сүхбаатар нарын гишүүд ажилласан. Дуламдоржийн Тогтохсүрэн гишүүн ирж яваа. Дуламдоржийн Тогтохсүрэн гишүүн танилцуулгаа хийнэ. 
Монгол Улсын Их Хурлын гишүүний Ёс зүйн дүрмийг батлах тухай Улсын Их Хурлын тогтоолын төслийн ажлын хэсгийн танилцуулгыг ажлын хэсгийн ахлагч, Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Дуламдоржийн Тогтохсүрэн хийнэ. Таныг танилцуулга хийхийг урьж байна.
Д.Тогтохсүрэн: Байнгын хорооны дарга, эрхэм гишүүд ээ,
Улсын Их Хурлын гишүүн Б.Бат-Эрдэнэ, Бямбацогт, С.Ганбаатар, Ганибал, Л.Энх-Амгалан нараас Монгол Улсын Их Хурлын гишүүний ёс зүйн дүрмийг шинэчлэн батлах тухай Улсын Их Хурлын тогтоолын төслийг 2021 оны 3 дугаар сарын 24-ний өдөр Улсын Их Хуралд өргөн мэдүүлсэн. Улсын Их Хурлын даргын 2021 оны 5 дугаар сарын 04-ний өдрийн 32 дугаар захирамжаар Монгол Улсын Их Хурлын гишүүний ёс зүйн дүрмийг шинэчлэн батлах тухай Улсын Их Хурлын тогтоолын төслийг хэлэлцүүлэгт бэлтгэх үүрэг бүхий ажлын хэсгийг Улсын Их Хурлын гишүүн Тогтохсүрэн ажлын хэсгийн ахлагч, гишүүдэд Улсын Их Хурлын гишүүн Одонтуяа, Оюунчимэг, Раднаасэд, Сүхбаатар нарын бүрэлдэхүүнтэйгээр байгуулан ажиллалаа. 
Энэ хугацаанд ажлын хэсгийн хурлыг 5 удаа, ажлын дэд хэсгийн хурлыг 5 удаа, ажлын хэсгийн хурлыг 2 удаа хуралдаж төслийн талаар дэд ажлын хэсгээс гаргасан саналын томьёолол тус бүр дээр мөн ажлын хэсгийн гишүүдээс гаргасан саналын томьёолол тус бүр дээр нарийн хэлэлцэн төслийн талаарх зарчмын зөрүүтэй саналын томьёолол бэлтгэн Ёс зүй, сахилга хариуцлагын байнгын хорооны өнөөдрийн хуралдаанд танилцуулж байна. 
Төслийн талаарх зарчмын зөрүүтэй саналын томьёоллыг тараасан болно. Тараасан байгаа. Ажлын хэсгийн хуралдааны явцад Улсын Их Хурлын гишүүн Тогтохсүрэн Улсын Их Хурлын Ёс зүйн дүрэм нь Улсын Их Хурлын гишүүдийг хэт боомилсон, нарийвчилсан зохицуулалт оруулахгүй байх, Улсын Их Хурлын гишүүн Одонтуяа Улсын Их Хурлын гишүүдийн ёс зүйн асуудлаар гомдол ирэх тохиолдолд тухайн асуудал хууль хяналтын байгууллагаар хянагдаж байгаа боловч шүүхээс эцэслэн шийдвэрлэгдээгүй байна гээд хэлэлцэхгүй байх юм уу, мөн ашиг сонирхлын зөрчилтэй гэж үзсэн тохиолдолд хуралдаан даргалагчид мэдэгдээд санал хураалтад оролцохгүй байх заалт нэмэх. 
Улсын Их Хурлын гишүүн Ж.Сүхбаатар гишүүн өвчтэй буюу өвчтэй хүн асарсан бол эмнэлгийн магадалгаа, албан томилолттой бол томилолтынхоо хуудсыг Ёс зүй, сахилга хариуцлагын байнгын хорооны хуралдаанд хүрүүлэх зэрэг заалтыг өөрчлөх, Раднаасэд гишүүн найруулгын шинжтэй хэд хэдэн санал гаргаж Улсын Их Хурлын гишүүний ёс дүрмийн төсөлд тусгасан болно. Та бүхэнд хэлэлцсэн зарчмын зөрүүтэй саналын томьёоллыг тараасан байгаа. Байнгын хорооны гишүүд та бүхэн хэлэлцэн шийдвэрлэхийг хүсье. Баярлалаа. 
Б.Бат-Эрдэнэ: Хэлэлцэж байгаа асуудалтай холбоотой асуулт асуух гишүүд байвал нэрээ өгнө үү. Баделхан гишүүн, Бейсен гишүүн асуух уу? Асуухгүй. Баделхан гишүүнээр тасаллаа. Баделхан гишүүний микрофоныг өгөөрэй. 
Х.Баделхан: Баярлалаа. Би энэ бүх шатны төрийн албан хаагчийн ёс зүй, сахилга хариуцлага бол Улсын Их Хурлын гишүүдээс төрийн өндөрлөгт байгаа эхлэх ёстой. Тийм учраас энэ Бат-Эрдэнэ ахлагчтай Улсын Их Хурлын гишүүд, Улсын Их Хурлын гишүүдийн Ёс зүйн дүрмийг ингээд шинэчлэх талаар нэлээн чамбай хуулийн, тогтоолын төслийг өргөн барьсанд талархаж байна. 
2 дахь нь Тогтохсүрэн ахлагчтай гишүүд бол нэлээн сайн ажилласан. Олон удаа хуралдсан. Заалт, зүйл болгоныг хэлэлцээд өнөөдрийн хуулийн төсөл дээр төслийг нь би бол оруулж ирж байгааг бас дэмжиж байна. 
1 асуулт байна. Эхний төсөлд ер нь нэг ийм заалт явж байсан юм. Улсын Их Хурлын гишүүд нэгдсэн хуралдаан болон Байнгын хорооны хуралдааныг 3 ба түүнээс дээш тасалсан нөхцөлд нийтдээ бүртгүүлсэн цагаар бол 3 өдрөөс дээш тасалсан нөхцөлд бол Ёс зүйн байнгын хорооны хуралдаанаар шууд оруулна гэсэн нэг заалт явж байсан. Энэ бол жоохон 3 өдрөөс дээш 3 өдөр хүртэл зөвшөөрсөн байдалтай л харагдаад байгаа. Тийм учраас энийг яаж ажлын хэсэг яаж өөрчилсөн юм бол, яаж хэлэлцсэн юм бол, энэ тал дээр асуулт асуумаар байна. Баярлалаа. 
Б.Бат-Эрдэнэ: Баярлалаа. Ажлын хэсгийн ахлагч Тогтохсүрэн дарга Баделхан гишүүний асуултад хариулъя. Микрофон өгөөрэй.
Д.Тогтохсүрэн: Баярлалаа. Энэ заалт саяын Баделхан гишүүний асууж байгаа заалт бол 10 дугаар зүйлийн 7.3 гэдэг заалт байгаа юм. Энэ заалт бол нөгөө Улсын Их Хурлын гишүүний ёс зүйн, Дэгийн тухай хуульд заасны дагуу Улсын Их Хурлын гишүүн дээр хариуцлага тооцохтой холбоотой заалт байгаа юм. Энийг ажлын хэсгийн гишүүдийн хэмжээндээ бид нар ярьж байгаад 10.7.3 дахь заалтыг 3 удаа гэдэг бол арай бага байна. Энэ хариуцлагын заалт бол байх ёстой. Улсын Их Хурлын гишүүний үндсэн үүрэг нь Байнгын хорооны хуралдаан, дэд хорооны хуралдаан, түр хорооны хуралдаан, нэгдсэн чуулганд суух үүрэгтэй. Гэхдээ 3 гэдэг тоо бол бага байна гэж үзээд ажлын хэсгээс жилд, жилд юм байгаа юм шүү. Жилд 7 удаа шалтгаангүйгээр тасалсан эсхүл нийт ирцэд бүртгүүлсэн дүнгээрээ ажлын 5 өдрөөс дээш гарсан бол хариуцлага тооцно гэж байгаа. Ажлын 5 өдрөөс. Ийм байдлаар нэлээн одоо нэмэгдүүлж ингэж саналыг томьёолж оруулж ирсэн. 
Огт хасаж бол болохгүй юм байна. Хасах юм бол манайхан мэдэж байгаа. Өмнөх парламентад сууж байсан зарим нэг гишүүн жилд хоёр бүртгэгддэг, нэг бүртгэгддэг эдгээр юмнууд байсан. Гэхдээ одоо харьцангуй манай парламент бол хэдий ирцийн бүртгэл сайжирсан ч гэсэн тодорхой хэмжээний ийм зохицуулалт байх шаардлагатай гэж ажлын хэсгээс үзээд хугацааг сунгасан байж байгаа. 3-ыг 7 болгосон. 3 ажлын өдөр байсныг 5 ажлын өдөр болгосон. 
Б.Бат-Эрдэнэ: Баярлалаа. Баделхан гишүүн нэмэлт тодруулга байна уу? Байхгүй юу. Баярлалаа. Гишүүд асуулт асууж дууслаа. Хэлэлцэж байгаа асуудалтай холбогдуулан санал хэлэх гишүүд байна уу? Алга байна. Зэргэлдээ танхимд хурал давхардаж байгаа учраас одоо Баттөмөр гишүүн, Жамъянгийн Мөнхбат гишүүн хоёр ороод ирнэ. Ингээд зарчмын зөрүүтэй саналаар саналаа хурааж эхэлнэ. Түр 1 минут, 2 минут харъя. 
Гишүүд асуулт асууж дууссан. Ажлын хэсгийн бэлтгэсэн саналын томьёоллоор одоо санал хураалгана. Зарчмын зөрүүтэй саналтай гишүүн байна уу? Алга байна. Дүрмийн төслийн 1 дүгээр зүйлтэй холбогдуулан одоо ажлын хэсгээс гаргасан саналын томьёоллоор санал хураалт явуулна. Санал хураалт явуулж эхэлье. 
Улсын Их Хурлын гишүүний ёс зүйн дүрмийн талаарх ажлын хэсгийн саналын томьёолол. 

1.Төслийн 1 дүгээр зүйлийн 1.1 дэх хэсгийн “Төрийн сүлдэндээ тангараг өргөсөн. Гишүүний” гэснийг, 1.3 дахь хэсгийг тус тус хасаж, 1.2 дахь хэсгийн “Монгол Улсын Их Хурлын тухай,” гэсний өмнө “Монгол Улсын Үндсэн хууль,” гэж, Төслийн 3 дугаар зүйлийн 3.3 дахь хэсгийн “нэгдсэн,” гэсний энэ өөр саналын юу явж байна. 

1.Төслийн 1 дүгээр зүйлийн 1.1 дэх хэсгийн “Төрийн сүлдэндээ тангараг өргөсөн. Гишүүний” гэснийг, 1.3 дахь хэсгийг тус тус хасаж, 1.2 дахь хэсгийн “Монгол Улсын Их Хурлын тухай,” гэсний өмнө “Монгол Улсын Үндсэн хууль,” гэж нэмэх. Санал гаргасан Улсын Их Хурлын гишүүн Д.Тогтохсүрэн, С.Одонтуяа, М.Оюунчимэг, Ш.Раднаасэд, Ж.Сүхбаатар /цаашид “Ажлын хэсэг” гэх/. Санал хураалт явуулъя. Саналтай холбоотой асуулт байхгүй. Санал хураалт явуулъя. Бейсен гишүүн дэмжсэн. Дэмжсэнээр протоколд тэмдэглээд авч болох уу, заавал зарчмын зөрүүтэй санал гаргаж хүчингүй болгох уу? Бейсен гишүүнд микрофон өгье. Горимын санал. 4. Бид 4 л байж байх ёстой. 
Б.Бейсен: Энэ юу ажиллахгүй байгаа учраас дахин санал хураалгаж өгнө үү. 
Б.Бат-Эрдэнэ: Бейсен гишүүний гаргасан горимын саналаар саяын санал хураалтыг хүчингүй болгоё гэсэн томьёоллоор санал хураалт явуулъя. Цаанаасаа энэ чинь удирдаад байгаа билүү? Дэмжсэн. 57,1 хувиар зарчмын зөрүүтэй санал дэмжигдлээ. Ажлын хэсгийн санал дэмжигдлээ. 
2.Төслийн 2 дугаар зүйлийн 2.1.5 дахь заалтын “шудрага” гэснийг “биеэ авч явах, шударга” гэж өөрчлөх. Санал гаргасан ажлын хэсэг. Санал хураалт явуулъя. Анхааралтай саналаа өгөөрэй. 57,1 хувиар санал дэмжигдлээ. 
3.Төслийн 3 дугаар зүйлийн 3.3 дахь хэсгийн “нэгдсэн,” гэсний өмнө “чуулганы” гэж тус тус нэмж, мөн хэсгийн “дотоод, гадаадад томилолтоор” гэснийг “албан томилолтоор” гэж өөрчилж, 3.9 дэх хэсгийн “бодлого” гэснийг, 3.11 дэх хэсгийн “удирдах” гэснийг, 3.16 дахь хэсгийн “байгууллагын” гэснийг, мөн хэсгийн “удирдамж” гэснийг тус тус хасах санал ажлын хэсэг гаргасан байна. Санал хураалт явуулъя. 57,1 хувиар санал дэмжигдлээ. 
4.Төслийн 3 дугаар зүйлийн 3.4, 3.6, 3.8, 3.15, 3.17 дахь хэсгийг доор дурдсанаар өөрчлөн найруулах:

“3.4.Гишүүн нь өвчтэй буюу өвчтэй хүн асарсан бол эмнэлгийн магадалгаа, гадаад, дотоод албан томилолтоор явсан бол томилолтын хуудсыг гишүүний ажлын алба Улсын Их Хурлын Тамгын газарт хүргүүлнэ.

3.5.Чуулганы нэгдсэн, Байнгын, дэд, түр хорооны хуралдааны дэг зөрчиж хуралдааны хэвийн үйл ажиллагааг алдагдуулах, хуралдаанд үг хэлэх, байр сууриа илэрхийлэхдээ ёс бус үг хэллэг хэрэглэх, бусдын нэр төр, алдар хүндийг нь гутаах, доромжлохыг хориглоно.

3.8.Олон улсын хөл хориот өвчин гарсан онцгой нөхцөл болон хууль тогтоомжид заасан хөл хорио, бэлэн байдлын зэрэгт шилжүүлсэн тохиолдолд Монгол Улсын Их Хурлын чуулганы хуралдааны дэгийн тухай хуульд заасан хялбаршуулсан болон цахим хуралдааны дэгийг мөрдөнө.

3.15.Байнгын, дэд, түр хорооны эрхлэх асуудлын хүрээнд хууль, Улсын Их Хурлын бусад шийдвэрийн хэрэгжилтийг шалгаж санал, дүгнэлт гаргах, шийдвэрийн төсөл боловсруулах үүрэг бүхий ажлын хэсэгт орж ажилласны дараа холбогдох төрийн болон төрийн өмчийн оролцоотой аж ахуйн нэгжид хяналт шалгалт явуулах эрх бүхий байгууллагад нөлөөлөхийг хориглоно.

3.17.Төрийн ёслол, хүндэтгэлийн болон Төрийн ордны дэг журмыг чанд баримтлахаас гадна Улсын Их Хурлын чуулганы нэгдсэн, Байнгын, дэд, түр хорооны хуралдааны танхимд биеэ зөв авч явах, бусдыг ялгаварлан гадуурхах, зохисгүй үйлдэл гаргахыг хориглоно.” Санал гаргасан ажлын хэсэг. Санал хураалт явуулъя. 57,1 хувиар уг санал дэмжигдлээ. 
5.Төслийн 3 дугаар зүйлд доор дурдсан агуулгатай 3.15 дахь хэсэг нэмэх:

“3.15.Гишүүн бүрэн эрхийн хүрээнд хууль, Улсын Их Хурлын бусад шийдвэрийн төсөл санаачилж Улсын Их Хуралд өргөн мэдүүлсний дараа тухайн хууль тогтоомжийн төслийг Улсын Их Хурлын чуулганы хуралдааны хэлэлцүүлэгт бэлтгэх үүрэг бүхий ажлын хэсэгт орж ажиллахыг хориглоно.” Санал гаргасан ажлын хэсэг, санал хураалт явуулъя. Санал хураалт явж байна. 57,1 хувиар дэмжигдлээ уг санал. 
6.Төслийн 4 дүгээр зүйлийн 4.1 дэх хэсгийн “албаны” гэснийг, 4.3 дахь хэсгийн “Монгол Улстай холбоотой” гэснийг, 4.11 дэх хэсгийг тус тус хасаж, 4.4 дэх хэсгийн “хувийн” гэснийг “нэгдмэл сонирхолтой этгээдийн” гэж өөрчлөх. Санал гаргасан ажлын хэсэг, санал хураалт явуулъя. 57,1 хувиар уг санал дэмжигдлээ. 
7.Төслийн 4 дүгээр зүйлийн 4.5, 4.6, 4.8, 4.10, 4.13 дахь хэсгийг доор дурдсанаар тус тус өөрчлөн найруулах:

“4.5.Гишүүн гэр бүлийн гишүүнээ төрийн байгууллагын ажил, албан тушаалд томилуулах, санал болгохыг хориглоно.

4.6.Гишүүн иргэн, хуулийн этгээдээс хандив, мөнгөн хөрөнгө, шан харамж гаргахыг зуучлах, санал болгохыг хориглоно.

4.8.Ажил үүргийн дагуу олж авсан мэдээ, мэдээллийг хувийн хэрэгцээнд ашиглахгүй байх, бусдад ашиглуулахыг хориглоно.

4.10.Бүрэн эрхээ хэрэгжүүлэхдээ өөрийн нэр хүнд, эрх мэдлийг ашиглан үнэт цаас, эд хөрөнгө олж авах, давуу эрх эдлэх, бусдад давуу байдал олгох үйл ажиллагаа явуулах, аливаа этгээдэд нөлөөлөхийг хориглоно.

4.13.Гишүүн хэлэлцэж байгаа асуудал нь ашиг сонирхлын зөрчил үүсэхээр бол энэ тухайгаа хуралдаан даргалагчид урьдчилан мэдэгдэж, санал хураалтад оролцохоос сайн дураараа татгалзана.” Санал гаргасан ажлын хэсэг. Санал хураалт явуулъя. Саналаа өгөөрэй, өгсөн үү гишүүн? Өө ямар шуурхай. 57,1 хувиар санал дэмжигдлээ. 
8.Төслийн 6 дугаар зүйлийн 6.1 дэх хэсгийн “Гишүүн нь хөрөнгө, орлогын мэдүүлгээ хугацаандаа болон бүрэн гүйцэд гаргасан эсэхэд” гэснийг хасаж, “Ёс зүй, сахилга хариуцлагын байнгын хороо” гэсний дараа “/цаашид “Байнгын хороо” гэх/ нэмэх. Санал гаргасан ажлын хэсэг. Санал хураалт явуулъя. 57,1 хувиар уг санал дэмжигдлээ. 
9.Төслийн 7 дугаар зүйлийн 7.1 дэх хэсгийн “байгууллага” гэсний өмнө “харьяа” гэж тус тус нэмж, 7.2, 7.4 дэх хэсгийг доор дурдсанаар өөрчлөн найруулах:

“7.2.Гишүүн албан томилолтоор гадаадад ажиллахдаа батлагдсан удирдамж, чиглэлийг чанд баримтална.

7.4.Гишүүн ард түмнийхээ элчийн хувьд гадаад, дотоодод хувийн журмаар зорчих, албан томилолтоор ажиллахдаа Улсын Их Хурал, эх орныхоо нэр хүндийг өндөрт өргөж, зохисгүй үйлдэл гаргахгүй байх.”. Санал гаргасан ажлын хэсэг. Санал хураалт явуулъя. 57,1 хувиар уг санал дэмжигдлээ. 
10.Төслийн 8 дугаар зүйлийн 8.2, 8.3 дахь хэсгийг доор дурдсанаар өөрчлөн найруулах:

“8.2.Бүрэн эрхээ хэрэгжүүлэхдээ хувийн ашиг сонирхлын үүднээс олон улсын байгууллага, дотоод, гадаадын иргэн, хуулийн этгээдээс бэлэг, шан харамж, хөнгөлөлттэй үйлчилгээ, хангамж эдлэх, зээл авах, эсхүл эдгээрийг хүсэх, шаардах замаар эдийн болон эдийн бус эрх олж авахыг хориглоно.

8.3.Гишүүн хянан шалгах чиг үүргийнхээ хүрээнд байгууллага, албан тушаалтнаас шан харамж авах, үнэ төлбөргүйгээр үйлчилгээ авахыг хориглоно.”. Санал гаргасан ажлын хэсэг, санал хураалт явуулъя. 57,1 хувиар уг санал дэмжигдлээ. 
11.Төслийн 9 дүгээр зүйлийн 9.1 дэх хэсгийн “байршуулсан,” гэсний дараа “гадаад улсад” гэж, 10.1.1 дэх заалтын “ирүүлсэн” гэсний өмнө “бичгээр” гэж тус тус нэмж, төслийн 10 дугаар зүйлийн 10.1 дэх хэсгийн “мэдээллийг” гэснийг “мэдээлэл, хүсэлтийг” гэж, 10.1.2 дахь заалтын “шууд хаяглан” гэснийг “бичгээр” гэж, 10.1.3 дахь заалтын “өөрийн биеэр” гэснийг “бичгээр” гэж тус тус өөрчлөх. Санал гаргасан ажлын хэсэг. Санал хураалт явуулъя. 57,1 хувиар уг санал дэмжигдлээ. 
12.Төслийн 10 дугаар зүйлийн 10.3 дахь хэсгийг доор дурдсанаар өөрчлөн найруулах:

“10.3.Ёс зүй, сахилга хариуцлагын байнгын хороо дараах өргөдөл, гомдол, мэдээллийг хянан үзэхгүй:

           10.3.1.нэр, хаяг, гарын үсэггүй өргөдөл, гомдол, мэдээллийг Улсын Их Хурлын дарга, Байнгын хорооноос хянан үзэхгүйгээр буцаана;

           10.3.2.гишүүн тангараг өргөж, бүрэн эрх нь хэрэгжиж эхэлснээс өмнөх хугацаанд гарсан ёс зүйн зөрчлийн асуудлаар хандсан гомдол, мэдээлэл;

           10.3.3.гишүүний нэр хүндийг олон нийтийн мэдээллийн хэрэгслээр гутаан доромжилсон асуудлаар эрх нь зөрчигдсөн этгээдээс бусад этгээдийн ирүүлсэн гомдол, гомдол, мэдээлэл;

          10.3.4.гишүүний ёс зүйн зөрчилтэй холбоотой тухайн асуудлаар өмнө нь хандаж, албан ёсны хариу авсан бол;

          10.3.5.гишүүн ёс зүйн зөрчил гаргасан гэж үзэж хэвлэлийн хурал хийж, ард түмнээсээ албан ёсоор уучлалт гуйсан бол;

          10.3.6.гишүүний ёс зүйн зөрчлийн тухай асуудал нь хууль, хяналтын байгууллагад шалгагдаж байгаа тохиолдолд.” Санал гаргасан ажлын хэсэг. Санал хураалт явуулъя. 57,1 хувиар уг санал дэмжигдлээ. 
13.Төслийн 10 дугаар зүйлийн 10.7.1 дэх заалтын “тогтоосон хугацаанд” гэснийг “бүрэн эрхийн хугацаанд” гэж өөрчилж, 10.7.2 дахь заалтын “даргалагчаас” гэсний дараа “тухайн жилд” гэж, 10.7.3 дахь заалтын “шалтгаангүйгээр” гэсний дараа “чуулганы” гэж, мөн заалтын “хурлыг” гэсний дараа “тухайн жилд” гэж тус тус нэмж, 10.7 дахь хэсэг, 10.7.3 дахь заалтыг тус тус доор дурдсанаар өөрчлөн найруулах:

“10.7.Дараах тохиолдолд Улсын Их Хурлын гишүүний ёс зүйн зөрчлийн асуудлыг Байнгын хорооны хуралд оруулах ба Байнгын хорооны хурлыг Улсын Их Хурлын чуулганы хуралдааны дэгийн тухай хуульд заасан журмын дагуу явуулна:

           10.7.3.хүндэтгэн үзэх шалтгаангүйгээр чуулганы нэгдсэн, Байнгын, дэд, түр хорооны хурлыг тухайн жилд 7 ба түүнээс дээш удаа тасалсан, хуралдааны /цахим/ ирцэд бүртгүүлсэн дүнгээр хоцорсон буюу тасалсан цаг нь ажлын 5 өдрийн цагаас дээш гарсан бол.” Санал гаргасан ажлын хэсэг. Санал хураалт. 57,1 хувиар дэмжигдлээ. 
14.Төслийн 11 дүгээр зүйлийн 11.1.2 дахь заалтыг хасах. Санал гаргасан ажлын хэсэг. Санал хураалт явуулъя. 57,1 хувиар уг санал дэмжигдлээ. 
15.Төсөлд шинээр зүйл, хэсэг, заалт нэмэгдсэн, хасагдсан, өөрчлөн найруулсантай холбогдуулан төслийн нэр томьёог жигдлэх, зүйл, заалтын уялдааг хангах, дугаар, бүтэц, ишлэл, найруулга хийх, холбогдох хуульд нийцүүлж өөрчлөх. Санал гаргасан ажлын хэсэг, санал хураалт. Миний. Уучлаарай. Би сая саналаа өгөлгүй хариуцлага алдлаа. Горимын санал гаргаж байна энэ саналаар. Энэ саяын санал хураалтыг хүчингүй болгоод дахин санал хураалгах ийм горимын санал гаргаж байна. Миний гаргасан горимын саналаар санал хураалт явуулъя. Хүчингүй болгохыг дэмжье гэдгээр. Дэмжиж саналаа өгөөрэй. 57,1 хувиар горимын санал дэмжигдсэн тул дахиж саналын томьёоллоор санал хураалгая. 
Төсөлд шинээр зүйл, хэсэг, заалт нэмэгдсэн, хасагдсан, өөрчлөн найруулсантай холбогдуулан төслийн нэр томьёог жигдлэх, зүйл, заалтын уялдааг хангах, дугаар, бүтэц, ишлэл, найруулга хийх, холбогдох хуульд нийцүүлж өөрчлөх. Санал гаргасан ажлын хэсэг. Санал хураалт явуулъя. Одоо хариуцлагатай өгнө. 57,1 хувиар уг санал дэмжигдлээ. 
Найруулгын 3 санал хураалгана. 
1.Төслийн 2 дугаар зүйлийн 2.1 дэх хэсгийн “ард түмний” гэснийг “ард түмнийхээ” гэж, 2.1.2 дахь заалтын “хүндэтгэн дагана;” гэснийг “хүндэтгэнэ;” гэж, 2.2.7 дахь заалтын “Сонгуулийн” гэснийг “Улсын Их Хурлын сонгуулийн” гэж, 3 дугаар зүйлийн 3.1 дэх хэсгийн “элч болохынхоо хувьд” гэснийг “элчийн хувьд” гэж, мөн хэсгийн “дээдлэх байр суурь баримтлан” гэснийг “дээдлэн” гэж, 3.2 дахь хэсгийн “доромжлох, гүтгэхийг” гэснийг “гүтгэх, доромжлохыг” гэж, 3.9 дэх хэсгийн “тараахыг” гэснийг “хийхийг” гэж, 3.10 дахь хэсгийн “аль нэг” гэснийг “хэн нэг” гэж, 4 дүгээр зүйлийн 4.2 дахь хэсгийн “байгууллагын” гэснийг “өмчлөлийн” гэж, 4.3 дахь хэсгийн “нөлөөнд автаж” гэснийг “нөлөөнд орж” гэж, мөн хэсгийн “эх орны” гэснийг “улсын” гэж, 4.4 дэх хэсгийн “гэр бүлийнхээ” гэснийг “гэр бүлийн” гэж тус тус өөрчлөх. Санал гаргасан ажлын хэсэг. Санал хураалт явуулъя. 57,1 хувиар уг санал дэмжигдлээ. 
2.Төслийн 3.16, 3.17, 4.1, 4.2, 4.3, 4.12 дахь хэсгийн “Гишүүн нь” гэснийг хасаж, “Гишүүн нь” гэсэн тохиолдол тус бүрийг “Гишүүн” гэж, мөн “Гишүүн нь гишүүний” гэсэн тохиолдол тус бүрийг “Гишүүний” гэж тус тус өөрчлөх. Санал гаргасан ажлын хэсэг. Найруулгын саналаар санал хураалт явуулъя. Баделхан гишүүн горимын санал гаргаарай. Баделхан гишүүний микрофоныг өгөөрэй. 
Х.Баделхан: Баярлалаа. Энэ ажиллахгүй байна. Дахиад санал хураалгаж өгөөч гэж. 
Б.Бат-Эрдэнэ: Баделхан гишүүний гаргасан горимын саналаар саналыг дэмжье гэсэн томьёоллоор санал хураая. Санал хураалт явуулъя. Яг дохио өгөөд дуугарсны дараа хурууны хээгээ уншуулаад саналаа өгнө. 57,1 хувийн саналаар горимын санал дэмжигдсэн тул найруулгын саналын 2-ыг дахиж хураалгая. 2.Төслийн 3.16, 3.17, 4.1, 4.2, 4.3, 4.12 дахь хэсгийн “Гишүүн нь” гэснийг хасаж, “Гишүүн нь” гэсэн тохиолдол тус бүрийг “Гишүүн” гэж, мөн “Гишүүн нь гишүүний” гэсэн тохиолдол тус бүрийг “Гишүүний” гэж тус тус өөрчлөх. Санал гаргасан ажлын хэсэг, санал хураалт явуулъя. Дуугарсны дараа, дохио өгөөд дуугарна одоо. 57,1 хувиар уг санал дэмжигдлээ. 
3.Төслийн 10 дугаар зүйлийн 10.1, 10.2, 10.4, 10.6, 10.9, 11.1, 11.2, 11.9 дэх хэсэг, 10.1.2, 10.1.3 дахь заалтын “ёс зүй, сахилга хариуцлагын байнгын хороо” гэснийг “Байнгын хороо” гэж тус тус өөрчлөх. Санал гаргасан ажлын хэсэг. Санал хураалт явуулъя. Баярлалаа. 57,1 хувийн саналаар уг санал дэмжигдлээ. 
Ёс зүй, сахилга хариуцлагын байнгын хорооны санал, дүгнэлтийг ажлын хэсгийн гаргасан зарчмын зөрүүтэй саналын томьёоллоор санал хураалт явуулж дууслаа. Ёс зүй, сахилга хариуцлагын байнгын хорооны санал, дүгнэлтийг нэгдсэн хуралдаанд илтгэх гишүүнийг Хавдисламын Баделхан гишүүнээр томилъё. Алх тогшлоо. Улсын Их Хурлын гишүүний ёс зүйн дүрмийг шинэчлэн батлах тухай Улсын Их Хурлын тогтоолын анхны хэлэлцүүлгийг хийж дууслаа. Улсын Их Хурлын гишүүний, Мөнхбат гишүүнээ одоохон хоёрдугаар асуудал. Нэг юу л байгаа. Улсын Их Хурлын гишүүний ёс зүйн дүрмийг шинэчлэн батлах тухай Улсын Их Хурлын тогтоолын төслийн ажлын хэсгийг ахалж ажилласан Улсын Их Хурал дахь Монгол Ардын намын бүлгийн Тогтохсүрэн гишүүнтэй ажлын хэсэг, ажлын хэсгийн ахлагч Тогтохсүрэн гишүүнд их баярлалаа. Хэлэлцэх асуудал. 
Хоёр.2 дахь хэлэлцэх асуудалдаа орно.  

Байнгын хорооны тогтоолын төслийн 12 дугаар сард Ёс зүй, сахилга хариуцлагын байнгын хороогоор хэлэлцэх асуудлын цаглавар батлах тухай энэ асуудлыг хэлэлцэж эхэлнэ. Байнгын хорооны тогтоолын төсөлтэй холбогдуулан асуулт асуух гишүүд байвал нэрээ өгнө үү. Гишүүд, асуулт асуух гишүүн алга байна. Үг хэлэх гишүүн байна уу? Үг хэлэх гишүүн алга байна. Одоохон.

12 дугаар сард Ёс зүй, сахилга хариуцлагын байнгын хороогоор хэлэлцэх асуудлын цаглавар батлах тухай Байнгын хорооны тогтоолын төслийг дэмжье гэсэн саналын томьёоллоор санал хураалт явуулна. Гишүүдэд материал тараасан байгаа. Санал хураалт явуулъя. Санал хураалтыг хүчингүй болгоё. Энэ санал хураалт хүчингүй шүү. Тийм байна. Бүртгэл аваарай. Би хүчингүй гээд хэлсэн. 

Байнгын хороогоор хэлэлцэх асуудлын цаглавар батлах тухай Байнгын хорооны тогтоолын төслийг дэмжье гэсэн саналын томьёоллоор санал хураалт явуулна. Санал хураалт явуулъя. 57,1 хувийн саналаар санал дэмжигдлээ. Ёс зүй, сахилга хариуцлагын байнгын хороогоор хэлэлцэх асуудлыг цаглавар батлах тухай Байнгын хорооны тогтоолын төслийг хэлэлцэж дууслаа. 


Ёс зүй, сахилга хариуцлагын байнгын хорооны хуралдаанаар хэлэлцэх асуудал дууссан тул энэ өдрийн хуралдаан өндөрлөснийг мэдэгдье. Хуралдаанд идэвхтэй оролцсон Байнгын хорооны гишүүд болон ажлын хэсэгтээ их баярлалаа. 
ДУУНЫ БИЧЛЭГЭЭС ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ БУУЛГАЖ,
ХЯНАСАН: ШИНЖЭЭЧ

